ՀԻՄՆԱՎՈՐՈՒՄ
“Գումար հատկացնելու և Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ վերաբաշխումներ ու լրացումներ կատարելու մասին” ՀՀ կառավարության որոշման նախագծի ընդունման վերաբերյալ
Անհրաժեշտությունը՝ ՀՀ կառավարության որոշման նախագծի ընդունման անհրաժեշտությունը պայմանավորված է ընթացիկ տարում ջրամբարներում կուտակված ջրի ոչ բավարար չափի և ջրաղբյուրների սակավաջրության հետևանքով առաջացած դեֆիցիտը ծածկելու, ոռոգման շրջանում ջրօգտագործողներին բավարար և կայուն ջրամատակարարումն ապահովելուն ուղղված լրացուցիչ միջոցառումների ֆինանսական ապահովման անհրաժեշտությամբ:
Ընթացիկ իրավիճակը և խնդիրները՝ Ընթացիկ տարվա սակավաջրային պայմաններից ելնելով, անհրաժեշտություն է առաջացել ջրանցքներում ջրի պակասորդը լրացնել մեխանիկական եղանակով: Հուլիսից մինչև ոռոգման սեզոնի ավարտը, ըստ ՋՕԸ-ների պլան ժամանակացույցի, անհրաժեշտ է ջրանցքներում ջրալրում տալ շուրջ 54 մլն խ.մ ոռոգման ջուր, որի համար կծախսվի շուրջ 29.500 մլն կվտ.ժ էլ. էներգիա /ներկա գործող սակագներով՝ 31 դրամ/ կվտ.ժ, ծախսը կկազմի շուրջ 915 մլն դրամ:
Քանի որ, 2014թ. “Սևան-Հրազդանյան-ջրառ” ընկերության ընթացիկ տարվա ֆինանսական գործունեության պլանավորման մեջ նախատեսված չէ մեխանիկական ջրի ջրալրումը Արտաշատ և Ստորին Հրազդան ջրանցքներին, ուստի առաջարկվում է  վերոնշյալ գումարը ՀՀ ջրտնտպետկոմիտեին հատկացնել ՀՀ 2014թ. պետական բյուջեով նախատեսված  ՀՀ կառավարության պահուստային ֆոնդից և ՀՀ 2014 թվականի պետական բյուջեով նախատեսված “Խմելու ջրի մատակարարման ծառայությունների սուբսիդավորում ("Հայջրմուղկոյուղի" ՓԲԸ-ի սպասարկման տարածք)” ծրագրից: "Հայջրմուղկոյուղի" ՓԲԸ կողմից կատարված ԱԱՀ-ի գծով պարտավությունների վերահաշվարկի, ինչպես նաև ՀՀ հանրային ծառայությունները կարգավորող հանձնաժողովի համապատասխան որոշմամբ սույն թվականի օգոստոսի 1-ից սպառողներին վաճառվող էլեկտրական էներգիայի սակագների բարձրացման հետևանքով առաջացող ֆինանսական ազդեցության գնահատականների հիման վրա պարզվել է, որ 2014թ. ընթացքում "Հայջրմուղկոյուղի" ՓԲԸ-ի կողմից պահանջվող սուբսիդիայի գումարը կկազմի 896.5 մլն դրամ՝ ՀՀ 2014 թվականի պետական բյուջեով նախատեսված 1296.5 մլն դրամի փոխարեն:
Տվյալ բնագավառում իրականացվող քաղաքականությունը՝ ջրօգտագործողների հուսալի ջրամատակարարման ապահովումը և էլեկտրաէներգիայի ծախսի փոխհատուցումը:
Կարգավորման նպատակը և բնույթը՝ որոշման նախագծի կարգավորման նպատակն է՝ ստեղծված սակավաջրությունը մեղմելու միջոցառումների իրականացման ֆինանսավորման ապահովումը:
Նախագծի մշակման գործընթացում ներգրավված ինստիտուտները՝ ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը՝ սակավաջրությունը մեղմելու լրացուցիչ միջոցառումները որոշակի մասով կծածկեն ոռոգման համակարգի ջրաղբյուրների դեֆիցիտը:
ՀՀ ՏԿՆ ջրային տնտեսության պետական կոմիտեի նախագահ

Անդրանիկ Անդրեասյան
